‘ REPUBLIKA E SHQIPERISE
AVOKATI | POPULLIT

Seksioni i Vecanté

Adresa: Bulevardi: “Zhan D’ Ark” Nr.2 Tel/Fax:+355 4 2380 300/315
Tirang, Shqipéri E-mail: ap@avokatipopullit.gov.al

www.avokatipopullit.gov.al

AVOKATII POPULLIT

Nr. Prot. Tirané __/ /2024
Nr. Dok. 202401055/7

Lénda: Rekomandim pér fillimin e procedurave té verifikimit té konstatimeve
té béra nga Institucioni i Avokatit té Popullit, né lidhje me ankesén e
té dénuarit me burgim I. K., pér té vlerésuar nése ka fakte té
mjaftueshme pér fillimin e hetimit disiplinor pér prokurorin e
ekzekutimit A. P.

KESHILLIT TE LARTE TE PROKURORISE
Tirané

INSPEKTORIT TE LARTE TE DREJTESISE
Tirané

Té nderuar,

Né Institucionin e Avokatit té Popullit ka paraqitur ankesé i dénuari me burgim 1.
K., 1 cili ngrinte shqgetésimin se nuk ishte llogaritur si kohé e vuajties sé dénimit,
kohégéndrimi i tij né burgun e Greqisé si dhe nuk kishte pérfituar ulje dénimi nga
Ligji Nr.33/2024 “Pér dhénie amnistie”.

Referuar Vendimit nr. 226, daté 20.06.2024, té Gjykatés sé Shkallés sé Paré té
Juridiksionit té Pérgjithshém Berat, me objekt bashkim i dénimeve, gé na ka véné
né dispozicion ankuesi, rezulton sa mé poshté vijon:

Shtetasi I. K. éshté dénuar me 2 vite burgim pér veprén penale t€ “Mashtrimit”, me
Vendimin Nr. 308, daté 15.07.2016 té Gjykatés sé Rrethit Gjyqgésor Berat. Né
zbatim té nenit 59 té Kodit Penal, éshté urdhéruar pezullimi i ekzekutimit té kétij
dénimi, duke e véné né prové té pandehurin pér njé periudhé prej 2 vite, me kusht
qé gjaté késaj kohe té mos kryejé vepér tjetér penale.

Me Vendimin nr. 328, daté 21.11.2018 té Gjykatés sé Rrethit Gjygésor Berat, i cili
ka marré formé té preré né datén 04.03.2019, éshté vendosur revokimi i dénimit
alternativ té dhéné me vendimin Nr. 308, daté 15.07.2016 té Gjykatés sé Rrethit
Gjygésor Berat dhe ekzekutimi i dénimit me 2 vite burgim.

Me vendimin nr. 64, daté 28.02.2022 té Gjykatés sé Rrethit Gjygésor Berat, i cili
ka marré formé té preré né datén 01.07.2022, shtetasi I. K. éshté dénuar me 3 muaj
burgim pér kryerjen e veprés penale “Veprime né€ kundérshtim me vendimin e
gjykatés”.

Prokurori A. P. ka kérkuar bashkimin e dy dénimeve me burgim té cituara mé lart,
té cilat jané bashkuar né njé dénim té vetém prej 2 vitesh.

Né pérmbajtjen e vendimit té bashkimit té dénimeve pérmendet fakti gé shtetasi I.
K. éshté ekstraduar nga Greqia pér té vuajtur dénimin me burgim dhe se gjykata i
éshté drejtuar me shkresé Ministrisé sé Drejtésisé, pér t’i véné né dispozicion
praktikén e ekstradimit nga shteti Grek té té dénuarit I. K.

| dénuari I. K. na ka véné né dispozicion edhe dinamikén e vuajtjes sé dénimit té
datés 09.07.2024, ku rezulton se atij i mbeteshin pér té vuajtur edhe 1 vit, e 3 dité
burgim.

Pasi u njohém me kété céshtje, referuar nenit 13, paragrafi i paré, té Ligjit nr.8485,
daté 04.02.1999 “Pér Avokatin e Popullit”, t& ndryshuar, né té cilin parashikohet
se: “Avokati i Popullit fillon procedurén e shqyrtimit té ¢éshtjes kur véren ose
dyshon se ka ndodhur njé shkelje e sé drejtés, né bazé té ankesés apo té kérkesés
sé personit té interesuar ose té démtuar, si dhe me nismén e vet, pér raste té vecanta
té béra publike”, vlerésuam se ajo pérmbante elemente pér t’u pranuar pér shqyrtim
nga ana e institucionit toné.

Pér verifikimin e ankesés sé paraqitur nga shtetasi I. K., i jemi drejtuar me kérkesé
pér informacion Prokurorisé prané Gjykatés sé Shkallés sé Paré té Juridiksionit té
Pérgjithshém Berat me shkresat Nr.K2/123-2 Prot., daté 30.07.2024 dhe Nr.K2/123-
4 Prot., daté 18.09.2024.



Rrethanat e ¢éshtjes

Referuar pérgjigjes qé kemi marré nga Prokuroria prané Gjykatés sé Shkallés sé
Paré té Juridiksionit té Pérgjithshém Berat, me shkresén Nr. 2765/4/2024. Prot.
(A.C), daté 18.09.2024, dhe dokumentacionit bashkélidhur saj, rezulton se:

Gjykata e Shkallés sé Paré té Juridiksionit té Pérgjithshém Berat, me Vendimin
penal nr. 226, daté 26.06.2024, i cili ka marré formé té preré né datén 18.07.2024,
ndér té tjera ka vendosur:

Bashkimin e dy dénimeve té cituara mé lart, duke caktuar njé dénim té vetém prej
2 vitesh burgim pér shtetasin I. K.

Meé shkresén Nr. 2657 Prot., daté 22.07.2024, Prokurori ekzekutimeve A. P., ka
dérguar pér zbatim né IEVP Lushnje, Urdhrin pér ekzekutimin e Vendimit penal
nr. 226, daté 26.06.2024, té Gjykatés sé Shkallés sé Paré té Juridiksionit té
Pérgjithshém Berat, né ngarkim té shtetasit I. K., ku ka urdhéruar fillimin e
ekzekutimit té vendimit me burgim nga data e arrestimit té tij, mé 12.07.2023, duke
I mbetur pér té vuajtur 11 muaj, e 20 dité burgim.

Pas kérkesés pér informacion gé kemi dérguar né Prokuroriné Berat pér kété rast,
kjo prokurori, me shkresén Nr. 2765/1 Prot., daté 06.09.2024, i ka kérkuar Gjykatés
sé Shkallés sé Paré té Juridiksionit té Pérgjithshém Berat, t’i véré né dispozicion
praktikén e ekstradimit té shtetasit I. K., nga shteti Grek pér né Shqipéri.

Me shkresén Nr. 2765/1 Prot., daté 17.09.2024 éshté regjistruar né Prokuroriné
Berat praktika e ekstradimit té shtetasit I. K.

Nga shqyrtimi i praktikés sé ekstradimit pér té dénuarin I. K. ka rezultuar se ky
shtetas éshté arrestuar né Greqi, me géllim ekstradimin pér né Shqipéri, né datén
15.06.2022 dhe éshté ekstraduar né Shqipéri né datén 12.07.2023 dhe po né kété
daté éshté zbatuar Urdhri i datés 04.04.2019, i prokurorit, mbi ekzekutimin e
Vendimit penal nr. 328, daté 21.11.2018, té Gjykatés sé Rrethit Gjygésor Berat.

Prokurori ekzekutimeve A. P., ka pérllogaritur kohén e privimit té lirisé né Greqi,
té shtetasit I. K., pér gqéllim ekstradimi, si periudhé paraburgimi, duke e barazuar
me 1 vit, 7 muaj e 12 dité burgim, té cilat i ka zbritur nga periudha térésore e
vuajtjes sé dénimit. Kjo pérllogaritje &shté bazuar né nenin 504, pika 4, e Kodit té
Procedurés Penale ku parashikohet se: “Paraburgimi jashté shtetit, si rrjedhojé e



njé kérkese ekstradimi té paragitur nga shteti shqiptar, llogaritet né masén e
dénimit, sipas rregullave gé normon neni 57 i Kodit Penale”.

Ndérsa, né nenin 57 i Kodit Penal parashikohet se:

“Koha e paraburgimit llogaritet né dénimin me burgim ose me gjobé, si dhe né
detyrimin pér kryerjen e njé pune né interes publik si mé poshté:

Njé dité paraburgim baras me njé dité e gjysmé burgim.

Njé dité paraburgim baras me 5 mijé leké gjobé.

Njé dité paraburgim baras me tetémbédhjeté oré pune né interes publik”.

Prokurori ekzekutimeve A. P. shprehet se, nga dénimi total prej 2 vite burgim, té
dénuarit i mbeteshin pér té vuajtur edhe 4 muaj e 18 dité burgim, nga data
12.07.2023, i cili plotésohej né datén 30.11.2023.

Pas konstatimit té kétij fakti, né datén 17.09.2024, prokurori ekzekutimit A. P., ka
urdhéruar IEVP Lushnje, me shkresén Nr. 2765/3 Prot. (A.C), daté 17.09.2024, pér
lirimin e menjéhershém té té dénuarit I. K., pér arsye se dénimi éshté pérmbushur
pérpara dhénies sé vendimit pér bashkimin e dénimeve, i cili ka marré formé té
preré né datén 18.07.2024.

Ky urdhér éshté ekzekutuar nga IEVP Lushnje po né datén 17.09.2024.
Vlerésimi i Institucionit té Avokatit té Popullit

Né pérfundim té verifikimit toné pér kété rast, rezulton se shtetasi I. K. ka kryer
burgim té padrejté, pér njé periudhé prej 9 muaj e 18 dité. Ky burgim i padrejté ka
ndodhur pér arsye se prokurori i ekzekutimeve nuk ka llogariur né masén e dénimit,
kohé géndrimin e tij né praburgimin e shtetit Grek, si rrjedhojé e kérkesés pér
ekstradimin e tij né Shqipéri.

Né bazé té nenit 9, pika 1, té Ligjit nr. 79/2020 “Pér ekzekutimin e vendimeve
penale”, “Cdo person apo subjekt i urdhéruar nga prokurori pér ekzekutimin e njé
vendimi penal, qé gjaté procedurés sé ekzekutimit éshté né dijeni té fakteve dhe
rrethanave, té cilat ndikojné né ményrén dhe kohén e ekzekutimit té vendimit penal,
ka detyrimin té njoftojé prokurorin”. Mé tej, né pikén 3 té kétij neni, parashikohet
se: “Me marrjen né dijeni té fakteve e rrethanave té reja, prokurori pasi bén
verifikimin, sipas rastit, ndérhyn bazuar né dispozitat e kétij ligji ose paraget
kérkesé né gjykatén kompetente”.



Rezulton se, oficeri i policisé gjygésore, né Drejtoriné VVendore té Policisé Berat,
A. S., ka mbajtur procesverbal né datén 12.07.2023, pér ekzekutimin e urdhrit té
datés 04.04.2019, té prokurorit T. P., pér ekzekutimin e Vendimit penal nr. 328,
daté 21.11.2018, té Gjykatés sé Shkallés sé Paré Berat, pér shtetasin I. K. Njé kopje
e kétij procesverbali éshté administruar né dosjen e ekzekutimit té vendimit penal.
Prokurori T. P., né kohén kur éshté pérpiluar procesverbali i ekzekutimit té urdhrit
gé ai ka léshuar, ka gené i shkarkuar nga Komisioni i Pavarur i Kualifikimit.

Prokurori i ekzekutimit A. P., &shté véné né dijeni té faktit se shtetasi I. K. éshté
ekstraduar nga Gregia né Shqipéri pér té vuajtur dénimin me burgim, edhe gjaté
procesit gjygésor té bashkimit té€ dénimeve penale, por ka vepruar pér llogaritjen e
késaj periudhe né masén e dénimit, vetém pas referimit toné shkresor té kétij
rasti.

Cmojmé se nga strukturat kompetente té cilat vierésojné performancén e punés sé
magjistratéve duhet té analizohet shkelja ligjore e kryer né kété rast nga prokurori
ekzekutimit A. P. dhe té mbahet géndrim ligjor ndaj saj pér burgimin e padrejté gé
ka kryer shtetasi I. K., si pasojé e mosllogaritjes né kohén e duhur té faktit gé ka
ndikuar né kohén e ekzekutimit té vendimit penal.

Pér sa parashtruam mé sipér, bazuar né pikén 3 té nenit 63 té Kushtetutés ku
parashikohet se: “Avokati i Popullit ka té drejté té béjé rekomandime dhe té
propozojé masa kur véren shkelje té té drejtave dhe lirive té njeriut nga
administrata publike”, né nenin 21/c té Ligjit nr. 8454 dat€ 04.02.1999 “Pér
Avokatin e Popullit”, i ndryshuar, ku parashikohet se: “Avokati i Popullit paraget
rekomandime pér marrje masash pér vénien né vend té sé drejtés sé shkelur tek
organi epror i organit gé ka shkaktuar shkeljen, si dhe né nenin 73/1 té Ligjit
79/2020 “Pér ekzekutimin e vendimeve penale”, ku parashikohet se: “Organet
shtetérore, pérfagésues té institucioneve dhe organizatave jofitimprurése, vendase
ose té huaja, gé veprojné né fushén e té drejtave té njeriut, mund té kérkojné
informacione dhe sqarime né vendet e ekzekutimit t& dénimeve pér rregullsiné e
ekzekutimit té vendimit dhe respektimin e té drejtave té té dénuarit, duke
rekomanduar marrjen e masave pérkatése dhe, kur e vlerésojné, mund té kérkojné
ndérhyrjen e prokurorit”,

REKOMANDOJME:

Fillimin e procedurave té verifikimit té konstatimeve té béra nga institucioni yng,
né kuadér té Ligjit nr. 96/2016 “Pér statusin e gjyqtaréve dhe prokuroréve” i



ndryshuar, né lidhje me ankesén e shtetasit I. K., pér té vlerésuar nése ka fakte té
mjaftueshme pér fillimin e hetimit disiplinor pér prokurorin e ekzekutimit té
Prokurorisé prané Gjykatés sé Shkallés sé Paré té Juridiksionit té Pérgjithshém
Berat, A. P.

Pér géndrimin gé do té mbani dhe masat qé do té merrni né zbatim té kétij
rekomandimi na ktheni pérgjigje brenda 30 ditéve né pérputhje me nenin 22, té
Ligjit nr.8454, daté 04.02.1999 “Pér Avokatin e Popullit”, té ndryshuar.

Duke besuar né mirékuptimin dhe bashképunimin tuaj,

AVOKATI I POPULLIT

Erinda BALLANCA



